
除夕十二韻

作者：袁杼　清

本作品收錄於《樓居小草》

版本信息

除夜分陰貴，關心看夕陽。

西山多暮景，東壁愛餘光。

擔盒家奴走，蘋蘩主婦忙。

兒童尋爆竹，榾柮暖壺漿。

未掃三冬雪，重添兩鬢霜。

椒花明日獻，鍼綫此時藏。

有意思前夢，無情撇故鄉。

淒風欺紙敗，守歲慮更長。

歎息平生事，低囘九轉腸。

射屏愁弱女，戲綵慰高堂。

除夕十二韻

燭盡春寒至，星稀曙色蒼。

一從鸞鏡碎，不對曉簾妝。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

